
DAĞINIQ SKLEROZ FONUNDA QADIN REPRODUKTİV
SİSTEMİNİN FƏALİYYƏTİNİN TİBBİ­SOSİAL NƏTİCƏLƏRİNİN

ÖYRƏNİLMƏSİNİN METODOLOJİ ƏSASLARI

Həmidova N.A.*
Azərbaycan Tibb Universiteti, II Mamalıq­ginekologiya kafedrası, Bakı, Azərbaycan

Giriş. Tibbi­sosial yükü ağır olan dağınıq skleroz (DS) xəstəliyi fonunda qadın reproduktiv sisteminin
fəaliyyətinin tibbi­sosial nəticələrinin ayrı­ayrı aspektlərinə dair geniş elmi araşdırmalar aparılmışdır,
amma onların kompleks qiymətləndirilməsinin metodoloji əsasları kompleks şəkildə işlənmə¬mişdir. 

Tədqiqatın məqsədi. Azərbaycanda dağınıq sklerozun qadın reproduktiv sisteminin fəaliyyətinin tibbi­
sosial nəticələrinin qiymətləndirilməsi üçün kom¬p­leks metodoloji yanaşmanın əsaslandırılması.

Tədqiqatın kompleks metodologiyasının strukturu: 
− DS ilə 18­49 yaşlı qadınlarda reproduktiv sistemin funksional durumunun qiymətləndirilməsi;
− DS ilə 18­49 yaşlı qadınların ailə həyatının öyrənilməsi;
− DS diaqnozu fonunda qadınların fertilliyinin araşdırılması;
− DS fonunda hamiləliyin fəsadlaşmasının səciyyələndirilməsi;
− DS fonunda doğuşların fəsadlaşma riskinin müəyyənləşdirilməsi;
− DS fonunda hamiləliyin süni və spontan pozulmalarının tezliyinin  araşdırıl¬ması;
− DS diaqnozu ilə qadınların doğduğu uşaqların neanotal dövrdə fiziki durumunun öyrənilməsi;
− DS diaqnozu ilə qadınların yeni doğulmuşlarında perinatal patologiyaların  səciyyələndirilməsi;
− DS diaqnozu ilə qadınlarda zahılıq fəsadlarının qiymətləndirilməsi;
− DS diaqnozu ilə qadınların perinatal itkilərinin müəyyənləşdirilməsi.
Hər struktur bölmə işinə əsas və nəzarət qrupları formalaşdırılaraq dağınıq sklerozun reproduktiv

fəaliyyətə təsirinin xüsusiyyətləri aşkar ediləcəkdir.
Nəticə. Beləliklə, dağınıq sklerozun qadınların reproduktiv davranmasına, rep¬ro¬duktiv sistemin

fizioloji durumuna, reproduktiv fəaliyyətin nəticələrinə təsirini nəzərə almaqla bu xəstəliyin tibbi­sosial
nəticəsi barədə yekun müddəalar əsaslandırıla bilər. 

Yekun. Planlaşdırılmış tədqiqatın ilkin nəticələri göstərir ki, dağınıq sklerozun tibbi­sosial nəticələrinin
ağırlığının azaldılması üçün tibbi­təşkilati tədbirlərin sistemi elmi əsaslandırıla bilər.

